
 
 

 

Reykjavík, 9. febrúar 2023 

Á embættisafgreiðslufundi skipulagsfulltrúa 1. desember 2022 var lögð fram fyrirspurn Ungmennafélagsins 

Fjölnis, dags 10. nóvember 2022, um að setja upp led skilti við tvo innganga í Grafarvogi, annars vegar við 

Gullinbrú og hins vegar við Víkurveg á móts við N1. 

 
Staðsetning við Víkurveg (miðsvæði, M4d)     Staðsetning við Gullinbrú (opið svæði, OP30) 

Aðalskipulag Reykjavíkur 2040        

 

Aðalskipulag: Í gildi er Aðalskipulag Reykjavíkur 2040, samþykkt í borgarstjórn Reykjavíkur þann 19. 

október 2021 og birt í B-deild stjórnartíðinda þann 18. janúar 2022. Skv. aðalskipulaginu eru báðar þessar 

staðsetningar í borgarhluta 8 Grafarvogi. Þær tilheyra annars vegar miðsvæði, M4d Keldnaholti 

(Víkurvegur) og hins vegar opnu svæði, OP30 sem er minna opið svæði innan þéttrar byggðar (Gullinbrú).  

Deiliskipulag: Fyrir staðsetningu við Gullinbrú er í gildi deiliskipulag, samþykkt 1. janúar 1984 með síðari 

breytingum. Fyrir staðsetningu við Víkurveg er ekkert deiliskipulag í gildi. 

Á miðsvæðum er fyrst og fremst gert ráð fyrir verslunar- og þjónustustarfsemi, stjórnsýslu og skrifstofum 

en einnig íbúðum, einkum á efri hæðum bygginga. Á miðsvæðum M4 er fyrst og fremst gert ráð fyrir 

rýmisfrekum verslunum, heldsölum og skifstofum. Léttur iðnaður og verkstæði eru leyfð. Að öllu jöfnu er 

ekki gert ráð fyrir íbúðahúsnæði, gistiheimilum eða hótelum á svæðum M4. 

Á opnum svæðum er gert ráð fyrir að sé stunduð útivist, aðallega í tengslum við þéttbýli með stígum, 

áningarstöðum og annarri þjónustu sem veitt er á forsendum útivistar. OP30 eru skilgreind sem minna 

opin svæði innan þéttrar byggðar. Það eru t.d. leikvellir, gróðurreitir, minni útivistarsvæði, almenningsrými 

og græn belti innan þéttbýlis. 

Með fyrirspurninni fylgja hugmyndir um staðsetningar við Gullinbrú annars vegar og Víkurveg á móts við 

N1 hins vegar. Umfang skiltanna eru óljós þar sem ekki er getið sérstaklega um stærð þeirra í eyðublaði 

fyrirspurnar. Hins vegar er meðfylgjandi blað með tækniupplýsingum þar sem getið er um skjástærð. 

Samkvæmt innsendum gögnum er um að ræða 5,9 

metra háan stand sem er 2x1 metrar að grunnfleti. 

Hér er því um að ræða 2x6=12 m2 stórt skilti í hvora 

átt, samtals 24 m2. 

 

 

 

 

 

 

 

 

 

 

 

 

 

 

 

Í samþykkt um skilti í lögsögu Reykjavíkur þurfa skilti að falla vel inn í heildarmynd þess rýmis sem þau eru 

hluti af og auka á jákvæða upplifun svæðisins. Reglunum er skipt upp í almenn ákvæði og ákvæði eftir 

landnotkunarflokkum. Kafli 4.3 fjallar um skilti á miðsvæðum og í þjónustukjörnum og segir þar m.a. um 

stafræn skilti: 

 

Í samþykktinni eru tiltekin skilti sem eru heimil á opnum svæðum, stafræn skilti eru ekki þar á meðal. 

Skilti við Víkuveg er of stórt miðað við það sem heimilt er á miðsvæðum skv. samþykkt um skilti í lögsögu 

Reykjavíkur og ekki er heimilt að setja ný, stafræn skilti á opnum svæðum eins og við Gullinbrú. Aðeins er 

heimilt að setja upp ný, stafræn auglýsingaskilti, við stofn- og tengibrautir, sem eru stærri en 10m2 ef að 

fyrir sé sambærilegt flettiskilti eða ef deiliskipulag heimili slík skilti. Það á ekki við í þessu tilfelli og því er 

tekið neikvætt í fyrirspurn. 

 

• Neikvætt er tekið í leyfi fyrir uppsetningu led-skiltastanda við tvo innganga í Grafarvogi, annars 

vegar við Gullinbrú og hins vegar við Víkurveg á móts við N1. 

• Samræmist ekki samþykkt um skilti í lögsögu Reykjavíkur.                                                                                         

f.h. skipulagsfulltrúa Reykjavíkur 

Sigríður Lára Gunnarsdóttir, verkefnastjóri 


